
KËSHILLI BASHKIAK
V E N D I M 
Nr. 126, datë 23.11. 2017
PËR
NJË NDRYSHIM NË VENDIMIN E KËSHILLIT BASHKIAK NR. 2, DATË 30.03.2009 MBI  “MIRATIMIN E RREGULLORES, PËR ORGANIZIMIN DHE FUNKSIONIMIN E SHËRBIMIT TAKSI NË QYTETIN E TIRANËS”, TË NDRYSHUAR
Në mbështetje të nenit 8, pika 2, nenit 9, pika 1, nënpika 1.1, shkronja, “b”, nenit 23, pika 6, nenit 54, shkronja “k”, nenit 55, pikat 4 dhe 6 të Ligjit nr.139/2015 “Për vetëqeverisjen vendore”; nenit 113 të ligjit nr. 44/2015 “Kodi i Procedurave Administrative i Republikës së Shqipërisë”; Kreut II.4 të Ligjit nr. 8308, datë 18.03.1998 “Për transportet rrugore” (i ndryshuar); nenit 85 të Ligjit nr. 8378, datë 22.07.1998 “Kodi Rrugor i Republikës së Shqipërisë” (i ndryshuar); Ligjit nr. 9901, datë 14.04.2008 “Për tregtarët dhe shoqëritë tregtare” (i ndryshuar); Ligjit nr.10081, datë 23.02.2009 “Për licencat” të ndryshuar; Vendimit nr. 325, datë 19.03.2008 të Këshillit të Ministrave “Për miratimin e rregullave për pranimin në veprimtarinë e operatorit të transportit rrugor të mallrave dhe të udhëtarëve, si dhe për njohjen e dokumenteve zyrtare, të caktuara për këta operatorë” (i ndryshuar); Kreut IV, pika 2, shkronja “a” të udhëzimit nr.1649, datë 16.08.1999 të Ministrisë së Punëve Publike dhe Transportit “Mbi plotësimin e disa kushteve të veçanta në transportin rrugor të udhëtarëve” (i ndryshuar); Udhëzimit nr.5627, datë 18.11.2016 “Për përcaktimin e kritereve, rregullave dhe dokumentacionit për lëshimin e licencave dhe certifikatave për ushtrimin e veprimtarisë në transportin rrugor të udhëtarëve brenda vendit” (i ndryshuar), me propozimin e Kryetarit të Bashkisë, Këshilli Bashkiak;
V E N D O S I:
I. Në vendimin nr. 2, datë 30.03.2009 të Këshillit Bashkiak “Miratimin e Rregullores, për Organizimin dhe Funksionimin e Shërbimit Taksi në Qytetin e Tiranës”, (i ndryshuar), bëhet ky ndryshim:
Neni 40 “Ngjyra e automjeteve”, ndryshohet si më poshtë:

Neni 40
Ngjyra e automjeteve

      1.1 Automjetet e shërbimit Taksi (4+1) duhet të jenë me ngjyrë të verdhë. 
1.2 Përjashtim nga parashikimi i përcaktuar në pikën 1 të këtij neni, bëjnë automjetet elektrike të shërbimit Taksi (4+1), të cilat duhet të jenë me ngjyrë të bardhë me logo jeshile. 
1.3 Automjetet e shërbimit Taksi (8+1) duhet të jenë cilësisht me ngjyrë të bardhë dhe në mënyrë simetrike, përgjatë të gjithë perimetrit të tij të vendoset një shirit i kuq lart me gjerësi 30 cm dhe një shirit blu poshtë me gjerësi 30 cm.”
II. Ngarkohen Drejtoria e Përgjithshme e Punëve Publike, Policia Bashkiake dhe çdo subjekt i shërbimit taksi i licencuar për zbatimin e këtij vendimi.
III.Ky vendim hyn në fuqi sipas përcaktimeve të pikës 6 të nenit 55 të Ligjit nr. 139/2015, datë 17.12.2015 “Për vetëqeverisjen vendore” dhe pas konfirmimit ligjor nga ana e Institucionit të Prefektit të Qarkut Tiranë.

